
Na osnovu člana 5. i 29. Zakona o Vladi Tuzlanskog kantona ("Službene novine 
Tuzlanskog kantona", br. 17/00, 1/05, 11/06, 13/11 i 15/17), Vlada Tuzlanskog kantona na sjednici 
održanoj dana 2l .10.2025. godine, don o s i 

ZAKLJUČAK 

I 

Prihvata se Informacija o obezbjeđivanju rezerve krvi za potrebe liječenja građana u 
Tuzlanskom kantonu sa osvrtom na status dobrovoljnib davalaca krvi i mogućnosti obezbjeđenja 
krvi kao lijeka za 2024. godinu. 

II 

Informacija iz tačke I ovog Zaključka uputit će se Skupštini Tuzlanskog kantona na 
razmatran j e. 

DOSTAVITI: 

1 x Skupštini Tuzlanskog kantona 
1 x Ministarstvu zdraystva 
1 x Evidenciji 
1 x a/a 

1. UVOD 
 
Blagovremeno i količinski adekvatno prikupljanje i snabdjevanje sa sigurnom krvi i lijekovima 
dobijenih od krvi ili krvne plazme je od vitalnog značaja za funkcionisanje zdravstvenog  sistema.  
 
Shodno članu 2. Zakona o krvi i krvnim pripravcima Federacije Bosne i Hercegovine ("Službene 
novine Federacije BiH", broj: 9/10) prikupljanje, testiranje, prerada, čuvanje, distribucija i 
upotreba krvi i krvnih sastojaka u Federaciji Bosne i Hercegovine vrši se u skladu sa direktivama 
Evropske unije, preporukama Svjetske zdravstvene organizacije, preporukama Vijeća Evrope, 
dobrom laboratorijskom,  proizvođačkom  i  kliničkom  praksom, kao i drugim propisima iz ove 
oblasti. 
 
Preporuke Svjetske zdravstvene organizacije, kao i Direktiva 2002/98/EC Evropskog Parlamenta i 
Savjeta Evrope o postavljanju standarda kvaliteta i bezbjednosti u prikupljanju, testiranju, obradi, 
čuvanju i distribuciji krvi i komponenata od krvi, amandman na ovaj dokument Direktiva 
2001/83/EC, kao i Preporuke Savjeta Evrope No.R(88)4 i No.(95)15 koje sadrže tehničke 
smjernice o pripremi, korištenju i obezbjeđivanju kvaliteta komponenata krvi, jasno ukazuju na 
potrebu formiranja i unapređenja dobro organizovanih službi za transfuziju krvi sa prepoznatljivim 
standardima kvaliteta.  
    
Prema Direktivama EU, obezbjeđenje adekvatnih količina sigurne krvi i krvnih komponenti, kao 
lijekova humanog porijekla, predstavlja nacionalni interes. 
 
Transfuzijsku djelatnost obavljaju zdravstvene ustanove koje prikupljaju krv, zajedno sa 
humanitarnim organizacijama, klubovima i udruženjima dobrovoljnih davalaca krvi, čuvaju i 
distribuiraju krv i krvne komponente, osiguravaju stanovništvu, zdravstvenim i drugim 
ustanovama lijekove proizvedene iz krvi, obavljaju dijagnostička ispitivanja i transfuzijsko 
liječenje. Zakonom o zdravstvenoj zaštiti ("Službene novine Federacije BiH", br.: 46/10 i 75/13) 
je utvrđeno da se transfuziološka djelatnost može obavljati za područje kantona u okviru bolničke 
stanice za transfuziološku medicinu. 
 
Cilj je osigurati dovoljne količine lijekova od krvi i krvnih pripravaka za potrebe liječenja u 
redovnim i vanrednim okolnostima. 
 
Budžetom Tuzlanskog kantona za 2024. godinu („Službene novine Tuzlanskog kantona“, br.: 3/24 
i 16/24) predviđen je iznos od 30.000 KM za program podrške dobrovoljnim davaocima krvi sa 
područja Tuzlanskog kantona. Programom o utvrđivanju uslova, kriterija i postupaka za 
raspodjelu sredstava, koji je donijela Vlada Tuzlanskog kantona broj: 02/1-33-15277-1/24 od 
24.12.2024. godine, sredstva su raspoređena između Javne zdravstvene ustanove Univerzitetsko 
klinčkog centra Tuzla u iznosu od 20.000 KM, Javne zdravstvene ustanove Opća bolnica „Dr. 
Mustafa Beganović“ Gračanica u iznosu od 5.000 KM i Crvenog križa Tuzlanskog kantona u 
iznosu od 5.000 KM. 
 

1.1. Potrebe za krvlju i krvnim komponentama 
 
Za normalno funkcionisanje zdravstvenog sistema treba obezbjediti 5 donacija krvi na 100 
stanovnika. 
Prema Zakonu o krvi i krvnim pripravcima Federacije Bosne i Hercegovine ("Službene novine 
Federacije BiH", broj: 9/10), prikupljanje krvi i krvnih sastojaka u Federaciji BiH se zasniva na 

načelima dobrovoljnosti, besplatnosti, anonimnosti i solidarnosti. Potrebe se planiraju na 
godišnjem nivou i iskazuju kroz godišnji plan organizovanja akcija i darivanja krvi. 
Kako bi Javna zdravstvena ustanova Univerzitetsko klinički centar Tuzla normalno funkcionisala, 
a ovaj vid liječenja bio dostupan svima onima kojima je potreban, neophodno je u toku godine 
obezbjediti najmanje 3 donacije krvi na 100 stanovnika tj. da 3% stanovništva Tuzlanskog kantona 
uđe u program darivanja krvi. 
 
 

2. INSTITUCIJE I ORGANIZACIJE KOJE SE BAVE 
OBEZBJEĐENJEM KRVI ZA LIJEČENJE 

 
Transfuzijsku djelatnost na Tuzlanskom kantonu obavljaju Poliklinika za transfuziologiju Javne 
zdravstvene ustanove Univerzitetsko klinički centar Tuzla i Odsjek za transfuziju  Javne 
zdravstvene Ustanove Opće bolnice „Dr.Mustafa Beganović“ Gračanica. 
 
  

2.1. Poliklinika za transfuziologiju Javne zdravstvene ustanove Univerzitetsko 
klinički centar Tuzla  

 
Poliklinika za transfuziologiju najveća je organizaciona jedinica unutar Javne zdravstvene 
ustanove Univerzitetsko kliničkog centra Tuzla koja obavlja dijagnostička ispitivanja i 
transfuzijsko liječenje. Djelatnost obavlja u skladu sa Zakonom o krvi i krvnim pripravcima 
Federacije Bosne i Hercegovine ("Službene novine Federacije BiH", broj: 9/10). Poliklinika se 
bavi prikupljanjem krvi, proizvodnjom, čuvanjem i distribuiranjem krvi i krvnih pripravaka 
osiguravajući stanovništvu i drugim zdravstvenim ustanovama lijekove proizvedene iz krvi. U 
svome radu prati i koristi se direktivama Evropske unije, preporukama Svjetske zdravstvene 
organizacije (SZO), preporukama Vijeća Evrope koje regulišu rad ustanova koje se bave 
transfuzijskom medicinom, preporukama Međunarodnog udruženja banaka krvi (ISBT), dobrom 
laboratorijskom, prizvođačkom i kliničkom praksom kao i drugim propisima iz ove oblasti. 
 
 

2.1.1. Planski organizovane akcije darivanja krvi 
 
Prilikom planiranja obezbjeđenja stabilnih rezervi krvi i plana akcija davanja krvi na području 
Tuzlanskog kantona, Poliklinika se rukovodi sljedećim kriterijima: brojem stanovnika na području 
Tuzlanskog kantona, kapacitetom Javne zdravstvene ustanove Univerzitetsko kliničkog centra 
Tuzla, iskustvom u potrošnji krvi i krvnih pripravaka u ranijem periodu, mogućim incidentnim 
situacijama i perspektivom razvoja Javne zdravstvene ustanove Univerzitetsko kliničkog centra 
Tuzla. Plan akcija davanja krvi rađen je u saradnji sa općinskim i gradskim organizacijama 
Crvenog križa sa područja Tuzlanskog kantona. Akcije davanja krvi planirane su na teritorijalnom 
principu u mjesnim zajednicama, srednjim školama, fakultetima, preduzećima i drugim 
ustanovama. 
 
Realizacijom plana u toku 2024. godine trebalo je obezbijediti 12 916 jedinica krvi. 
 
Postignuti rezultati realizovanjem plana za 2024. godinu prikazani su u sljedećim tabelama. 

Tabela 1: Broj stanovnika (stanje na dan 30.06.2024. godine, podaci Federalnog zavoda za 
statistiku) i planirani broj akcija prikupljanja krvi putem planiranih akcija dobrovoljnog 
davalaštva za 2024. godinu - JZU UKC Tuzla 
 
 

OPĆINA/ 
GRAD 

BROJ 
STANOVNIKA 

PLANIRANI BROJ 
JEDINICA KRVI 

BROJ 
PLANIRANIH 

AKCIJA 

BROJ 
REALIZOVANIH 

AKCIJA 

BROJ 
VANREDNIH 

AKCIJA 

BROJ 
OTKAZANIH 

AKCIJA 

Banovići 21.872 659 5 6 1 0 
Čelić 9.562 289 4 4 0 0 

Doboj Istok 9.607 290 4 4 1 1 
Gračanica 44.267 1330 5 6 1 0 
Gradačac 38.296 1150 10 10 0 0 
Kalesija 32.094 966 5 5 0 0 
Kladanj 11.069 335 4 3 0 1 
Lukavac 41.652 1255 18 19 1 0 
Sapna 10.195 308 3 3 0 0 

Srebrenik 38.821 1167 4 5 1 0 
Teočak 6.854 206 4 4 0 0 
Tuzla 107.504 3233 102 122 20 0 

Živinice 57.650 1728 15 15 2 2 
UKUPNO 429.443 12.916 183 206 27 4 

 
 
Tabela 2:  Prikaz rezultata POA (Planski organiziranih akcija) darivanja krvi za 2024. 
godinu na području  Tuzlanskog kantona 
 

 

OPĆINA/GRAD 

PLANIRANI 
BROJ 

JEDINICA 
KRVI 

BROJ 
PRIJAVLJENIH 

DAVALACA 

BROJ 
ODBIJENIH 
DAVALACA 

BROJ DAVALACA 
KOJI SU DALI 

KRV 

OSTVARENJE 
PLANA 

Banovići 659 439 68 371 56,30% 
Čelić 289 138 27 111 38,41% 

Doboj Istok 290 122 23 99 34,14% 
Gračanica 1330 229 73 156 11,73% 
Gradačac 1150 636 156 480 41,74% 
Kalesija 966 160 53 107 11,08% 
Kladanj 335 124 26 98 29,25% 
Lukavac 1255 1001 194 807 64,30% 
Sapna 308 41 12 29 9,42% 

Srebrenik 1167 475 134 341 29,22% 
Teočak 206 76 21 55 26,70% 
Tuzla 3233 1583 437 1146 35,45% 

Živinice 1728 566 127 439 25,41% 
UKUPNO 12916 5590 1351 4239 31,78% 

U planski organiziranim akcijama dobrovoljnog davanja krvi pod okriljem Poliklinike za   
transfuziologiju u 2024. godini  bilo je : 
   

• 5 590    prijavljenih davaoca  
• 4 239    je dalo krv  
• 1 351    nisu mogli biti davaoci krvi 

 
Planom akcija bilo je predviđeno da se organizuju 183 akcije darivanja krvi, od kojih su 4 
otkazane. Pored planiranih, organizovano je dodatnih 27 akcija, tako da je u 2024. godini 
realizovano ukupno 206 akcija darivanja krvi. 
 
 

2.1.2. Dobrovoljno darivanje krvi 
 
U Polikliniku za transfuziologiju za darivanje krvi, samoinicijativno se javilo 4240 lica sa 
područja našeg i drugih kantona. 
Kriterije za darivanje nije zadovoljilo 621 lice, tako da je kroz ovaj vid darivanja prikupljeno 3619 
jedinica krvi. 
 
Radi nedostataka krvih pripravaka određenih krvnih grupa (najčešće se radilo o nedostatku 
dovoljnih količina koncetrata trombocita) moralo se insistirati na takozvanim ciljanim davaocima 
krvi i kroz ovakav vid davalaštava za darivanje krvi javilo se 4463 lica, od koji za darivanje krvi 
nije bilo podesno njih 1012, tako da je kroz ovaj vid darivanja prikupljeno 3451 jedinica krvi. 
  
Po pozivu iz Polilinike za transfuziologiju za darivanje trombocita javilo se 117 lica. Trombocite 
su darovala 102 lica. 15 lica nije bilo podesno za darivanje trombocita. 
 
 
Uzevši u obzir sve oblike darivanja krvi, u toku 2024. godine, od ukupnog broja lica koji su 
pristupili darivanju krvi (14410) za darivanje krvi nije bilo podesno 2.999 lica, a krv je 
darovalo 11.411 lica. 
 

2.1.3. Izvještaj o utrošenim sredstvima po Programu o utvrđivanju uslova, kriterija i 
postupaka za raspodjelu sredstava  

 
Ministarstvo zdravstva Tuzlanskog kantona i Javna zdravstvena ustanova Univerzitetsko klinički 
centar Tuzla su potpisali Ugovor o međusobnim pravima, obavezama i odgovornostima za 
sufinansiranje troškova koji nastaju obavljanjem aktivnosti na programu dobrovoljnog davalaštva 
krvi putem djelatnosti, a u skladu sa Programom Vlade Tuzlanskog kantona o utvrđivanju uslova, 
kriterija i postupaka za raspodjelu sredstava broj: 02/1-33-15277-1/24 od 24.12.2024. godine. 
Članom 6. Ugovora je definisano da je Javna zdravstvena ustanova Univerzitetsko klinički centar 
Tuzla obavezan dostaviti narativni i finansijski izvještaj o utrošenim sredstvima Ministarstvu 
zdravstva, za period od 01.01. do 31.12.2024. godine.  
JZU UKC Tuzla je dostavila Izvještaj o namjenskom utrošku novčanih sredstava, iz kojeg se vidi 
da su namjenjena sredstva utrošena za nabavku obroka, koji su dio zahvalnosti za dobrovoljne 
davaoce krvi koji se jave na Polikliniku za transfuziologiju.  

2.2. Odsjek za transfuziju Javne zdravstvene ustanove Opća bolnica ”Dr. 
Mustafa Beganović” Gračanica  

 
Odsjek za transfuziju Javne zdravstvene ustanove Opća bolnica ”Dr. Mustafa Beganović” 
Gračanica nema godišnji Plan organizovanja akcija doniranja krvi, te se akcije darivanja krvi 
izvan Ustanove ne obavljaju iz tehničkih razloga (nedovoljno osoblja i opreme za rad na terenu).  
Odsjek za transfuziju Opće bolnice “Dr. Mustafa Beganović” Gračanica ima jedan stacionarni 
punkt i prikupljanje krvi se vrši samo u prostorijama službe. 
 
Na osnovu dostavljenih podataka za 2024. godinu u Odsjeku za transfuziju Javne zdravstvene 
ustanove Opća bolnica ”Dr. Mustafa Beganović” Gračanica, evidentirano je 1627 prijavljenih 
davaoca krvi, od kojih: 
 

• 1415 su dali krv 
• 212 nisu mogli biti davaoci krvi 

 
2.2.1. Izvještaj o utrošenim sredstvima po Programu o utvrđivanju uslova, kriterija i 

postupaka za raspodjelu sredstava 
 
 
Ministarstvo zdravstva Tuzlanskog kantona i Javna zdravstvena ustanova Opća bolnica „Dr. 
Mustafa Beganović“ Gračanica su potpisali Ugovor o međusobnim pravima, obavezama i 
odgovornostima kojim se uređuju međusobna prava, obaveze i odgovornosti za sufinansiranje 
troškova koji nastaju obavljanjem aktivnosti na programu dobrovoljnog davalaštva krvi putem 
djelatnosti, a u skladu sa Programom Vlade Tuzlanskog kantona o utvrđivanju uslova, kriterija i 
postupaka za raspodjelu sredstava broj: 02/1-33-15277-1/24 od 24.12.2024. godine. Članom 6. 
Ugovora je definisano da je Javna zdravstvena ustanova Opća bolnica „Dr. Mustafa Beganović“ 
Gračanica obavezna dostaviti narativni i finansijski izvještaj o utrošenim sredstvima Ministarstvu 
zdravstva, za period od 01.01. do 31.12.2024. godine.  
JZU Opća bolnica „Dr. Mustafa Beganović“ Gračanica je dostavila Izvještaj o utrošenim 
sredstvima po Programu dobrovoljnog davalaštva krvi putem transfuzijologije za 2024. godinu, iz 
kojeg se vidi da su se namjenjena sredstva utrošila za nabavku reagenasa za markere na krvlju 
prenosive zarazne bolesti, serume za određivanje krvnih grupa, potrošni materijal za vađenje krvi i 
na obroke zahvalnosti za dobrovoljne davaoce krvi. 
 
 

2.3. Organizacije koje učestvuju u akcijama dobrovoljnog davanja krvi i 
animiranju stanovništva - Crveni križ Tuzlanskog kantona 

 
Program dobrovoljnog davalaštva krvi je tradicionalna aktivnost Crvenog križa sa krajnjim ciljem 
prikupljanja dovoljnih količina sigurne krvi u saradnji s transfuziološkim službama i drugim 
nadležnim institucijama. U okviru programa davalaštva krvi organizacije Crvenog križa rade na 
promociji dobrovoljnog darivanja krvi i učestvuju u organizaciji i provođenju akcija davanja krvi. 
Kroz program dobrovoljnog darivanja krvi, Crveni križ provodi aktivnosti motivisanja i 
organizovanog okupljanja dobrovoljnih davalaca krvi, popularisanja davalaštva, utvrđivanja uslova 
za dodjelu priznanja i dodjele priznanja dobrovoljnim davaocima krvi. Ova oblast je regulisana 
članom 6. alineja 15 Zakona o Društvu Crvenog krsta/križa Bosne i Hercegovine („Službene 
novine BiH“, broj: 49/04) i  članom 9. alineja 11 Zakona o Crvenom križu Federacije BiH 
(„Službene novine Federacije BiH“, broj: 28/06), kojima je Crveni križ u Bosni i Hercegovini 

dobio javna ovlaštenja, da učestvuje u organizovanju akcija dobrovoljnog darivanja krvi i 
animiranju stanovništva u ovoj oblasti.  
 
Sve aktivnosti na programu dobrovoljnog davalaštva krvi na području Tuzlanskog kantona, Crveni 
križ realizuje u saradnji sa Poliklinikom za transfuziologiju UKC Tuzla, a u skladu sa Planom i 
programom akcija dobrovoljnog darivanja krvi, uz napomenu da Crveni križ Gračanica sprovodi 
aktivnosti promocije i organizacije akcija darivanja krvi za potrebe Opće bolnice Gračanica. 
 
Ciljne grupe su bili dobrovoljni davaoci krvi, uposlenici u preduzećima i vladinim institucijama, 
stanovništvo mjesnih zajednica, učenici srednjih škola, studenti Univerziteta u Tuzli, zdravstvene 
ustanove. 
 
 

2.3.1. Aktivnosti i rezultati 
 
Aktivnosti na programu dobrovoljnog davalaštva krvi u 2024. godini realizovane su u saradnji sa 
Poliklinikom za transfuziologiju UKC Tuzla, kao i u saradnji sa Općom bolnicom „Mustafa 
Beganović“ u Gračanici, a u skladu sa Planom i programom akcija Dobrovoljnog darivanja krvi. 
 
Tokom 2024. godine na području Tuzlanskog kantona krv darovalo ukupno 5 654 dobrovoljnih 
davaoca krvi u organizovanim akcijama darivanja krvi, što je za 83 davaoca više nego u prošloj 
godini.  
 
Upoređujući podatke o broju prijavljenih i broju davaoca koji ispunjavaju uslove za darivanje krvi, 
zabrinjava činjenica da značaj broj davaoca bude odbijen, jer ne ispunjava kriterije za darivanje 
krvi. Podatak da je u prošloj godini od ukupno prijavljenih 7 217 davaoca krv darovalo 5 654 
davaoca krvi, govori da dio aktivnosti treba biti usmjeren na analizu uzroka odbijanja potencijalnih 
davaoca krvi, kao i na razvoj preventivnih programa u cilju poboljšanja zdravstvenog stanja 
potencijalnih davaoca krvi. 
 
Uprkos složenoj situaciji i tokom 2024.godine u strukturi Crvenog križa nastavljeno je sa 
nagrađivanjem višestrukih dobrovoljnih davalaca krvi.  
 
Petnaesti Federalni susreti dobrovoljnih davalaca krvi na kojima su se okupili humanisti iz 
Federacije Bosne i Hercegovine, a koji su krv dali 50, 75, 100 i više puta su se održali u Ključu u 
julu 2024. godine. Ovom prilikom su uručena priznanja Zlatni znak, Srebreni znak i Srebrena 
plaketa, na kojima je 20 dobrovoljnih davaoca sa područja Tuzlanskog kantona dobilo priznanja za 
višestruko darivanje krvi. 
 
U povodu obilježavanja Svjetskog dana dobrovoljnih davoca krvi, Crveni križ Tuzlanskog kantona 
u saradnji sa Poliklinikom za transfuziologiju UKC-a Tuzla i Crvenim križom/krstom Grada Tuzla 
organizovao je akciju dobrovoljnog darivanja krvi. Akcija je realizovana na Trgu Slobode u Tuzli, 
a na istoj je prikupljeno 29 jedinica krvi. U cilju animiranja, posebno mladih osoba, putem poziva 
za podršu od strane osoba koje imaju uticaj na društvenim mrežama kao i osoba koje su u stalnom 
konaktu sa mladima, upućen je poziv influencerima i javnim ličnostima sa područja TK. Među 
onima koji su se odazvali ovoj akciji bili su: Studentski parlament Univerziteta u Tuzli, Šejla 
Zonić, Mirza Mustafagić i Mirela Biković. 

Druga javna akcija je organizovana 2. oktobra 2024. godine, u saradnji s Poliklinikom za 
transfuziologiju UKC-a Tuzla, Edukacijskim centrom Nahla – Tuzla i Crvenim križem/krstom 
Grada Tuzla. 
 
U cilju priznavanja statusa dobrovoljnih davaoca krvi, kao i odavanja priznanja i zahvale 
dobrovoljnim davaocima krvi, Crveni križ Tuzlanskog kantona je u aprilu 2024.godine uputio 
inicijativu svim gradskim/općinskim vijećima na području Tuzlanskog kantona sa namjerom da se 
u svakoj lokalnoj zajednici jednoj ulici dodijeli naziv „Dobrovoljnih davaoca krvi“. Nažalost, 
nijedna lokalna zajednica nije prihvatila navedenu incijativu, uz samo nekoliko povratnih odgovora 
koji su podrazumijevali da se nazivi ulica dodjeljuju po već ranije utvrđenim postupcima i 
kriterijima koji ne podrazumijevaju ovu kategoriju za dodjelu naziva ulica.   
 
U svrhu kontinuiranog unaprjeđenja procesa animiranja dobrovoljnih davalaca krvi dio aktivnosti 
usmjeren je na animiranje i promociju davalaštva krvi među različitim ciljnim grupama. Crveni 
križ Tuzlanskog kantona je zbog nedostatka sredstava u znatno manjem obimu obezbijedio 
promotivni materijal (privjesci, USB stickovi, kalendari i dr.) koji je putem organizacija CK 
općina/gradova distriburian davaocima krvi. Materijal (olovke, kalendari, rokovnici) štampan iz 
sredstava obezbijeđenih u okviru podrške Ministarstva će biti distribuiran davaocima krvi u 
narednom periodu. Na zahtjev sekcije DDK (Dobrovoljno davalaštvo krvi), pri Površinskom kopu 
Dubrave finansijski je podržano druženje davaoca krvi koje je ovaj kolektiv organizovao. Tokom 
godine Crveni križ TK je u skladu sa potrebama CK općina/gradova distribuirao plakate 
namijenjene za najavu akcija DDK. 
Na poziv rukovodstva Filozofskog fakulteta Univerziteta u Tuzli, Crveni križ Tuzlanskog kantona 
je 04.11.2024. godine organizovao predavanje za studente pomenutog fakulteta na temu „Važnost 
dobrovoljnog darivanja krvi“. Cilj predavanja bio je podizanje svijesti među studentima o važnosti 
dobrovoljnog darivanja krvi i njegovom značaju za život i zdravlje ljudi. 
 
Pored navedenih aktivnosti Crveni križ Tuzlanskog kantona je tokom cijele godine putem 
društvenih mreža aktivno vršio informisanje građana o predstojećim akcijama dobrovoljnog 
darivanja krvi na području Tuzlanskog kantona. 
Obzirom na potrebe za obezbjeđenjem davaoca u slučajevima hitnih operativnih zahvata u 
2024.godini Crveni križ Tuzlanskog kantona je kontinuirano upućivao apele i putem društvenih 
mreža nastojao obezbjediti dobrovoljne davaoce krvi.  
 

2.3.2. Izvještaj o utrošenim sredstvima po Programu o utvrđivanju uslova, kriterija i 
postupaka za raspodjelu sredstava 

 
 
Ministarstvo zdravstva Tuzlanskog kantona i Crveni križ Tuzlanskog kantona su potpisali Ugovor 
o međusobnim pravima, obavezama i odgovornostima za sufinansiranje troškova koji nastaju 
obavljanjem aktivnosti na programu dobrovoljnog davalaštva krvi putem djelatnosti, a u skladu sa 
Programom Vlade Tuzlanskog kantona o utvrđivanju uslova, kriterija i postupaka za raspodjelu 
sredstava broj: 02/1-33-15277-1/24 od 24.12.2024. godine. Članom 6. Ugovora je definisano da je 
Crveni križ Tuzlanskog kantona obavezan dostaviti narativni i finansijski izvještaj o utrošenim 
sredstvima Ministarstvu zdravstva, za period od 01.01. do 31.12.2024. godine. 
Crveni križ Tuzlanskog kantona je dostavio Izvještaj o utrošku odobenih finansijskih sredstava, iz 
kojeg se vidi da su sredstva utrošena za izradu promotivnog materijala kao i za podršku 
aktivnostima za nagrađivanje i odavanje priznanja doborovoljnim davaocima krvi. 

3. ZBIRNA INFORMACIJA O BROJU DOBROVOLJNIH 
DAVALACA KRVI  

 
Na osnovu navedenih podataka dolazi se do sljedećih informacija: 
 

• Ukupan broj dobrovoljnih davalaca krvi (u svim vidovima davalaštva) na nivou 
Tuzlanskog kantona u 2024. godini (Univerzitetsko klinički centar, Opća bolnica “Dr. 
Mustafa Beganović” Gračanica i Crveni križ Tuzlanskog kantona) je 12 826 lica, što je za 
358 davaoca manje nego za 2023. godinu.  

 
• Kriterije za davanje krvi nije ispunilo 3211 davalaca krvi. 

 

4. ANALIZA I OCJENA STANJA U OBLASTI OBEZBJEĐENJA 
USLOVA ZA DUGOROČNO I PLANSKO PRIKUPLJANJE 
KRVI 

 
• Neophodan cilj svih budućih promotivnih aktivnosti mora biti omasovljenje dobrovoljnog 

davalaštva krvi kroz planski organizirane akcije, koje su najpogodnije u smislu 
blagovremene i adekvatne pripreme krvi i lijekova od krvi za primjenu. 

 
• Konstantan cilj mora biti očuvanje stalnih, sigurnih davalaca krvi, koji su iz populacije 

niskog rizika od mogućeg prenosa zaraznih bolesti, a kroz dodatno proširenje pogodnosti i 
beneficija koje društvo može pružiti dobrovoljnim davaocima krvi kao vid zahvalnosti i 
poštovanja. 
 

• Podaci o broju prijavljenih davoca krvi i broju davaoca koji ispunjavaju uslove za 
darivanje krvi su zabrinjavajući zbog činjenice da značaj broj davaoca bude odbijen, jer ne 
ispunjava kriterije za darivanje krvi. Ovi podaci nam govore da dio aktivnosti treba biti 
usmjeren na analizu uzroka odbijanja potencijalnih davaoca krvi, kao i na razvoj 
preventivnih programa u cilju poboljšanja zdravstvenog stanja potencijalnih davaoca krvi. 

 

5. ZAKLJUČCI 
 

1. Raspoloživost krvi i lijekova od krvi je i dalje na nezadovoljavajućem nivou. 
 

2. Nedovoljno uključivanje stanovništva u planski organizirane akcije dovodi do povećane 
potrebe za  tzv. ciljano-porodičnim davanjem krvi, kao i samoinicijativnim prijavljivanjem 
građana nakon javnih poziva. 

 
3. Ciljano-porodično davalaštvo otežava blagovremenu i  adekvatnu pripremu i upotrebu krvi 

i lijekova od krvi,  pogotovo u hitnim situacijama. 
 

4. Mali broj tzv. “privilegija” koje imaju dobrovoljni davaoci krvi, a koje treba u umjerenim 
količinama biti obezbijeđeno od strane sistema vjerovatno je sa svoje strane dovelo do tzv. 
depresije u dobrovoljnom davalaštvu krvi. 

5. Realizacija planiranih akcija u što većem procentu se nameće kao imperativ, da bi se 

postigla konstantnost količine  raspoloživih jedinica krvi. 
 

6. U narednom periodu morat će se primjenjivati model kombiniranog, dobrovoljnog, planski 
organiziranog i ciljanog-porodičnog davalaštva krvi kako bi se pacijentima omogućilo 
potrebno transfuzijsko liječenje. 

 
 

6. PRIJEDLOG MJERA 
 
 

1. Da se u Budžetu Tuzlanskog kantona za 2025. godinu planiraju novčana sredstva za 
program podrške dobrovoljnim davaocima krvi sa područja Tuzlanskog kantona, koja će se 
rasporediti na osnovu Programa o utvrđivanju uslova, kriterija i postupaka za raspodjelu 
sredstava koji donosi Vlada kantona na prijedlog resornog ministarstva, a ista će biti 
raspoređena Javnoj zdravstvenoj ustanovi Univerzitetsko klinčkom centru Tuzla, Javnoj 
zdravstvenoj ustanovi Opća bolnica „Dr. Mustafa Beganović“ Gračanica i Crvenog križa 
Tuzlanskog kantona. 

2. Iznaći mogućnost trajnog i stabilnog finansiranja promotivnih i drugih aktivnosti Crvenog 
kiža Tuzlanskog kantona kada je u pitanju dobrovoljno davalaštvo krvi. 

3. Zadužiti Radio-televiziju Tuzlanskog kantona za izradu promotivnih klipova koji bi bili 
besplatno ustupljeni drugim medijskim kućama na području kantona.      

 
 
 
  
 
 Broj: 13/1-33-852-3/25                                                                               M I N I S T A R           
 Datum: 01.10.2025. godine              
                                                                                                           Prim.dr. Dušanka Bećirović 



O b r a z l o ž e nj e 
 

 
Programom rada Vlade Tuzlanskog kantona za 2025. godinu je predviđeno razmatranje  
Informacije Ministarstva zdravstva o obezbjeđivanju rezervi krvi za potrebe liječenja građana u 
Tuzlanskom kantonu sa osvrtom na status dobrovoljnih davalaca krvi i mogućnosti obezbjeđenja 
krvi kao lijeka za 2024. godinu. 
 
Informacija sadrži podatke o potrebama za krvlju i krvnim komponentama, institucijama i 
organizacijama koje se bave obezbjeđenjem krvi za liječenje, planski organizovanim akcijama 
darivanja krvi, o broju dobrovoljnih davalaca krvi kao i analizu i ocjenu stanja u oblasti 
obezbjeđenja uslova za dugoročno i plansko prikupljanje krvi. 
 
Ukupan broj dobrovoljnih davalaca krvi (u svim vidovima davalaštva) na nivou Tuzlanskog 
kantopna u 2023. godini (Univerzitetsko klinički centar, Opća bolnica “Dr. Mustafa Beganović” 
Gračanica i Crveni križ Tuzlanskog kantona) – 12 826 što je za 358 davaoca manje nego za 
2023. godinu.  
 
S tim u vezi, Informacija se dostavlja Vladi Tuzlanskog kantona na razmatranje. 
 

                                                                       OBRAĐIVAČ 
MINISTARSVO ZDRAVSTVA 

